
5. gr. 
Í fyrrgreindu skyni skal árlega veita úr sjóðnum helmingi ársvaxta, þar til 

hann nemur kr. 25.000.00. Eftir það má veita allt að % hlutum. 

6. gr. 
Stjórn sjóðsins sé skipuð 3 mönnum: Formanni Fræðsluráðs Sauðárkróks, 

skólastjóra barnaskólans og formanni Sparisjóðs Sauðárkróks. Stjórn sjóðsins ann- 
ast bókhald hans og leggi árlegan reikning fyrir aðalfund Sparisjóðs Sauðárkróks. 

7. gr. 
Endurskoðendur Sparisjóðs Sauðárkróks skulu annast endurskoðun reikninga. 

8. gr. 
Leita skal staðfestingar á skipulagsskrá þessari. 

6. marz 1968. Nr. 45. 

Staðfesting forsetans á skipulagsskrá fyrir Menningarsjóð Sparisjóðs Sauðár- 
króks, útgefin á venjulegan hátt ad mandatum af dómsmálaráðherra, 6. marz 1968. 

Skipulagsskráin er þannig: 

SKIPULAGSSKRÁ 

fyrir Menningarsjóðs Sparisjóðs Sauðárkróks 

1. gr. 
Sjóðurinn heitir Menningarsjóður Sparisjóðs Sauðárkróks. 

2. gr. 
Stjórn Sparisjóðs Sauðárkróks hefur á hendi stjórn Menningarsjóðsins. 

3. gr. 
Stofnfé sjóðsins er innstæða Sparisjóðs Sauðárkróks í útibúi Búnaðarbanka Ís- 

lands á Sauðárkróki 1. jan. 1966, þá að upphæð krónur: 3 392 544.87. 

4. gr. 
Höfuðstól sjóðsins má aldrei skerða. Skal Sjóðstjórn ávaxta hann í útibúi Bún- 

aðarbanka Íslands, Sauðárkróki eða í vísitölutryggðum skuldabréfum. 

5. gr. 
Árlega skal bæta við höfuðstólinn eigi minni upphæð, en sem nemur % hluta 

ársvaxta. 

6. gr, 
Tilgangur sjóðsins er að stuðla að menningarþróun í Skagafjarðarhéraði (þ. e. 

Sauðárkróki og Skagafjarðarsýslu). 

Í því augnamiði er heimilt að verja árlega allt að 34 ársvaxta í formi styrks (eða 
láns).



Nr. 45. 86 6. marz 1968. 

7. gr. 
Árlegu úthlutunarfé skal verja á eftirfarandi hátt: 

a. Veita skal einn eða tvo styrki (eða lán) er nemi allt að % hlutum alls úthlut- 

unarfjárins. 
b. % hluta úthlutunarfjárins skal heimilt að skipta milli allt að 10 aðila hverju 

sinni. 

8. gr. 
Heimilt er að veita styrk af úthlutunarfé sjóðsins, hvort heldur til stofnunar, 

félags eða einstaklings. 

9. gr. 
Stjórn sjóðsins skal gera ákveðnar tillögur um styrkveitingar úr sjóðnum hverju 

sinni og leggi hún tillögur sínar fyrir árlegan aðalfund Sparisjóðs Sauðárkróks til 

samþykktar. 

10. gr. 
Náist ekki samþykki meiri hluta fulltrúa aðalfundar fyrir einni eða fleiri af til- 

lögum sjóðstjórnar til styrkveitinga, skal það fé lagt við höfuðstól hverju sinni. 

11. gr. 
Stjórn sjóðsins skal halda gerðabók og færa í hana skipulagsskrá sjóðsins og 

tillögur sínar til aðalfundar um úthlutun styrkfjár hverju sinni og samþykktir 

aðalfundar og stjórnar. 

12. gr. 
Endurskoðunarmenn Sparisjóðs Sauðárkróks skulu hafa á hendi endurskoð- 

un reikninga Menningarsjóðsins. 

Nr. 46. 15. marz 1968. 

Staðfesting forsetans á skipulagsskrá Fegrunarsjóðs Sparisjóðs Sauðárkróks, 
útgefin á venjulegan hátt að mandatum af dómsmálaráðherra 15. marz 1968. 

Skipulagsskráin er þannig: 

SKIPULAGSSKRÁ 

Fegrunarsjóðs Sparisjóðs Sauðárkróks. 

1. gr. 
Sjóðurinn heitir Fegrunarsjóður Sparisjóðs Sauðárkróks, og er stofnaður með 

25 þúsund króna framlagi Sparisjóðs Sauðárkróks í tilefni 76 ára afmælis sjóðsins 
á aðalfundi 27. apr. 1962. 

2. gr. 
Stofnfé sjóðsins má aldrei skerða. Sé það vaxtað í Sparisjóði Sauðárkróks. 

3. gr. 
Höfuðstól sjóðsins skal auka með því að bæta við árlega hluta af vöxtum hans 

þannig: 
Helming vaxta þar til höfuðstóll nemur 40 þúsund krónum, síðan skal bæta við 

höfuðstól minnst % vaxta þar til höfuðstóll nemur 75 þúsund krónum. Síðan skal 
að minnsta kosti leggja %s vaxta við höfuðstól.


